
ئەرسەلان جەلال لە دایكبووی ساڵی 1978ی شاری 
هەولێ������رە و یەكێك لە راهێنەرە بەتواناكانی ش������اری 
سلێمانی و هەرێمی كوردستانە و ماوەیەكی زۆرە لە 
خزمەتی وەرزش������ی سلێمانی و دەوروبەری دەكات، 
وەك������و راهێن������ەر و یاریزانیش چەندی������ن ئەنجامی 

باشی بەدەستهێناوە، ئەمساڵیش وەكو راهێنەری 
هەڵب������ژاردەی لاوان������ی ب������ۆ یەكەمجار لە 
نازناوی  توان������ی  كوردس������تان  مێژووی 
جام������ی نۆروای كوپ بۆ كوردس������تان 
لە نەرویج بەدەس������ت بهێنێت. پێشتریش 
بۆ هەریەك ل������ە یانەكانی برایەتی و 
س������لێمانی و پێشمەرگەی سلێمانی و 
خەبات یاری كردوە، وەكو راهێنەریش 
ئەرك������ی هەریەك لە یانەكانی لاوانی 
پێش������مەرگەی س������لێمانی و لاوانی 
یانەی ئازادی و هەڵەبجەی شەهید 
و یان������ەی ش������ەهیدان و هەڵبژاردەی 
لاوانی س������لێمانی و یانەی نەورۆز و 
هەڵبژاردەی لاوانی كوردس������تانی لە 
ئەستۆ بووە. ئێمەش لە نزیكەوە چەند 
پرسیارێكمان لەس������ەر رەوشی وەرزشی 

لێك������رد، ئەوی������ش بەمش������ێوەیە وەڵامی 
پرسیارەكانی گۆڤاری گوڵان-ی دایەوە.

ئەرسەلان جەلال راهێنەری هەڵبژاردەی لاوانی كوردستان:

ئاواتم ئەوەیە بتوانم جامی 
)ڤیڤا( لەگەڵ هەڵبژاردەی 

كوردستان بەدەستبهێنم

*چی ئێوەی كردە پاڵەوانی جامی نۆر وای كوپ؟
- تەبایی و یەكڕێزی نێوان ستافی راهێنەران و یاریزانەكان، 
لێك تێگەیش������تی ئێمە وەكو راهێن������ەر لەگەڵ یاریزانەكان و 

گوێ گرتنیان هۆكاری سەرەكی سەركەوتنەكان بوو.
* تیپێك بە پێن������ج رۆژ كۆبكەیتەوە ئیرادەیەكی بەهێزی 
دەوێ بۆ ئەوەی ئەنجامی شایس������تە بەدەست بهێنێت، خاڵی 

بەهێزی كوڕانی كوردستان لەم پاڵەوانێتیە لە چیدا بوو؟
- بێگوم������ان هەر ب������ەو كاتە كەمە توانیم������ان ئیرادەیەكی 
یەكج������ار بەهێز و رۆحیەتی كێبڕكێ ل������ە نێو یاریزانەكانمان 
دروس������ت بكەین، متمانەیەكی زۆریشمان بە یاریزانەكان دا، 
ئەمە وای كرد لە هیچ رووبەڕووبونەوەیەك س������ڵ نەكەنەوە، 
خاڵی بەهێزی كوڕانی كوردس������تان لەم پاڵەوانێتیە جێبەجێ 
كردن������ی فەرمانەكانی ئێمە بوو، دركیان ب������ەوە كردبوو كە 
ئەركێكی نیشتمانییە بۆ بەدەستهێنانی جامەكە ئامادەبوون 

بە رۆح خۆیان فیدا بكەن، تا دوا یاری كۆڵیان نەدا.
* بەرنامەتان بۆ داهات������وو و بۆ بەردەوامبوونی ئەم تیپە 

چییە؟
- ئەوەی راس������تی بێت، جارێك هیچ بەرنامەیەكمان نییە، 
خۆیش������م دڵنیا نیم و نازانم ساڵێكی دیكە كێ راهێنەرایەتی 
ئ������ەو تیپە دەكات. دەبێت وەڵامەك������ەی لە یەكێ�تی ناوەندی 
تۆپی پێی كوردس������تان وەربگرن. بە بۆچوونی من پێویستە 
هەڵبژاردەیەك������ی بەردەوام هەبێت لە كوردس������تان بۆ ئەوەی 

هەركاتێ پاڵەوانێتیەك هەبوو، تیپەكە ئامادە بێت.
* لەم ماوەیە كە لە نەرویج وەرزشتان كرد، چ جیاوازییەكی 

وەرزشیتان لە نێوان ئەوروپا و كوردستان بینی؟
- جیاوازی زۆر هەیە، بەتایبەتی لە شێوازی پەروەردەكردن 
و ب������ە ئەكادیمی كردنی وەرزش و یاریزان لە ئەوروپا لەگەڵ 
كوردس������تان، لای ئێمە بەربەست زۆرە، بۆیە پێشكەوتن زۆر 
ب������ە كەمی دەڕوات، بەڵام لە ئەوروپا خێرا گەش������ە دەكات، 
بەربەس������ت نییە، بەڵام ئەوەی س������ەرنجی منی راكێشا لەم 
پاڵەوانێتیە رۆحیەتی وەرزشی و قبوڵكردنی ئەنجامی یاری 
زۆر لایان ش������تێكی گەورە بوو، بەڵام بەداخەوە لای خۆمان 

زۆر بچووكە.
* گرفتی وەرزشی كوردستان لە چی رەنگدەداتەوە؟

- گرفتی وەرزشی لە كوردستان زۆرە، هەر لە بەڕێوەبردن 
لەلایەن بەرپرسە وەرزشییەكان - هەموویان ناڵێم - تا دەگاتە 
ئیدارەی یان������ەكان، ئەمانە بوونەتە گرفتێك كە وەرزش������ی 

كوردستان خێرا گەشە نەكات. 
* پێت باش������ە چی بكرێت بۆ ئەوەی وەرزشی كوردستان 

بچێتە قۆناغێكی نوێوە؟
- سەرەتا پێویستە دەستی حزب لە وەرزش دوور بخرێتەوە، 
هەموومان مەبەس������تم ئەو كەسانەی كە وەرزشوانن بەیەكەوە 
بە بێ جیاوازی دەس������ت بخەینە ناو دەس������تی یەك و یەكتر 
قبوڵ بكەین، من زۆر گەش������بینم بە ئاسانی بتوانین بچینە 
قۆناغێكی نوێ، چونكە لە وەرزش زۆر كەس������انی پسپۆڕ 
و كارامەمان هەیە، بەڵام تا ئێس������تا دەرفەتیان پێنەدراوە بۆ 

كاركردن لە ناو وەرزش.
* هیچ گرێبەستت پێش������كەش نەكرا لە وڵاتی نەرویج بۆ 

راهێنەرایەتی؟
- نەخێر هیچ شتێكی وا باس نەكراوە لەگەڵ من.

* لەگەڵ یانەی نەورۆز بەنیازی چیت؟
- لە ئێس������تا من خەونی زۆرم هەیە لەگەڵ یانەی نەورۆز، 
بەڵام بەربەست زۆرە و هیوام وایە ئەو بەربەستانە نەبنە رێگر 
ب������ۆ ئەوەی بتوانم خەونەكانم بهێنم������ەدی. من بە نیازی زۆر 

شتم، ئەگەر خوای گەورە تەمەنی پێداین.
*كۆمەڵێك گرێبەس������تت ب������ۆ هاتبوو لەلای������ەن یانەكانی 

كوردستان، وەڵامت بۆ ئەوان چی بوو؟
- وەك������و ئەركێكی ئەخلاقی تا دواقس������ە لە یانەی نەورۆز 
وەرنەگرم لەس������ەر چارەنووس������ی خۆم ناتوان������م وەڵامی هیچ 
یانەیەك������ی تر بدەم������ەوە، لەگەڵ رێزم بۆ هەم������وو یانەكانی 

كوردستان.
* بەرنامەت بۆ خولی نایابی كوردستان چییە؟

- حەز دەكەم ئەمس������اڵیش لە كێبڕكێ بین بۆ بەدەستهێنانی 
خولی نایابی یانەكانی كوردس������تان، ب������ەڵام ئەوە تەنیا بەمن 
ناكرێ دەبێت دەس������تەی كارگێڕیش پاڵپش������تم بێت بۆ ئەوەی 

بتوانین كاری باشتر بكەین.
* وەكو راهێنەرێك هیواو ئاواتت چییە ؟

-هەموو راهێنەرێك هیوا و ئاواتی زۆرە، بەڵام هیوا و ئاواتی 
من ئەوەیە بتوانم جامی )ڤیڤا( لەگەڵ هەڵبژاردەی كوردستان 
بەدەس������تبهێنم، بەشداری پاڵەوانێتییەك بكەم كە باوەڕپێكراوی 
فیفایە، ئ������ەو كاتە خۆم وەكو وڵاتێك بە جیهان بناس������ێنم لە 

رووی وەرزشەوە.
* هێنانی یاریزان و راهێنەری عەرەب تا چەند س������وود بە 

وەرزشی كوردستان دەگەینێ؟
- من تا س������ەر ئێس������قان دژی هێنانی راهێنەر و یاریزانی 
عەرەب������م، چونكە لە رابردوو زۆرمان بینی و هیچ س������وودیان 
نەبوو، جگە لە خواردنی كۆمەڵێك پارە، ناڵێم كەس������ی باشیان 
نییە، بەڵام ئێمە وەكو كورد بە ش������ێوەیەكی گشتی سوودمان 

لێیان نەبینیوە.
* ماوەیەك������ی زۆرە لە س������لێمانیت بڕیاری ئ������ەوەت نەداوە 

بگەرێیتەوە ئەو شارەی كە لێی لە دایك بوویت كە هەولێرە؟
- بەدڵنیاییەوە من هەولێرم لە بیر نەكردووە، ئێس������تاش كاتێ 
دەگەڕێم������ەوە بۆ هەولێر س������ەردانی ئەو ش������وێنانە دەكەم كە 
بەمنداڵی یاریم تێدا كردوون، بەتایبەتی قوتابخانەی پێشەوای 
بنەڕەتی لە گەڕەكی ئ������ازادی زۆر دڵم خۆش دەكات، بەڵام 
تا ئێستا بە هۆی ئیش وكارم لە سلێمانی بڕیاری گەڕانەوەم 
نەداوە، دەبێت ئەوەش بڵێم سلێمانی لای من زۆر خۆشەویستە 

و كە چەند رۆژێك لێی دوور بم بیری دەكەم .
*ئەگەر شتێكت ماوە لە كۆتاییدا؟

- س������وپاس بۆ گۆڤ������اری گوڵان ب������ۆ بەس������ەركردنەوەی 
وەرزشكارانی كوردستان بەبێ جیاوازی، بەهیوای ئەوەم زیاتر 

خزمەتی وەرزشی كوردستان بكەین.

ریال مەدرید 
لۆكاس سیلڤا بە خواستن دەداتە یانەیەكی دیكە

ئەگوێرۆ: 
مانچستەر سیتی 
ململانێ لە سەر هەموو 
نازناوەكان دەكات

ئەس������تێرەی یانەی مانچس������تەر س������تی ئینگلیزی سێرگیۆ 
ئەگوێ������رۆ دووپات������ی ك������ردەوە ئامانجی تیپەكەی������ان ململانێیە 
لە س������ەر بردنەوەی س������ەرجەم نازناوەكان. ئەگوێرۆ دەڵێت: »لە 
وەرزی رابردوو ركابەری بەهێزمان كرد و هیوادەخوازین لەس������ەر 
هەمان رێچكە بەردەوام بین و مانچس������تەر ستی كۆشش بكات 
بۆ بەدیهێنانی س������ەرجەم نازناوەكان.« لە بەش������ێكی قسەكانیدا 
كە ماڵپەڕی فەرمی یانەكە بڵاویكردۆتەوە، ئەو هێرش������بەرەی 
یانەی مانچس������تەر س������تی وتی: »من خۆشحاڵم كە لە وەرزی 
رابردوو بە گۆڵكار دەرچووم و توانیم لەگەڵ تیپەكەم 32 گۆڵ 
تۆمار بكەم، بەڵام ئامانجی من هەوڵ و كۆششە بۆ نازناوەكان 
و بەردەوامبوون لە پێش������كەوتن و خۆشحاڵیش������م بە تۆماركردنی 
گۆڵەكانم كە یارمەتیدەر بوون بۆ س������ەركەوتنی مانچس������تەر 
س������تی.« س������ەبارەت بە هاتنی یاریزان رەحیم ستیرلینگ 
بۆ ریزەكانی مانچستەر ئەگوێرۆ وتی: »ئەو یاریزانێكی 
بەتوان������ا و گەورە و خێرایە، ئ������ەوەش یارمەتیدەرێكی باش 
دەبێت بۆ تیپەكە و یارمەتیدەرێكی باش������ی منیش دەبێت لە 

هێڵی هێرشبردن.«

یاریزانی ناوەڕاس������تی یانەی ریال مەدرید لۆكاس س������یلڤا دووچاری بێ هیوایی ب������ووە لە دۆزینەوەی خۆی لە 
پێكهاتەی سەرەكیی تیپەكە لەگەڵ راهێنەری نوێی یانەكە رافاییل بینیتیز، هەروەك چۆن لەوەرزی رابردوو لەگەڵ 
راهێنەر كارلۆ ئەنچلۆتی راهێنەر روویدا. لەمبارەیەوە پێگەی دیڤنس������ا س������ەنتڕاڵی س������ەر بە یانەی ریال مەدریدی 
ئیس������پانی ئاماژەی بۆ ئەوە كردووە كە ئەو یاریزانە لە پلەی پێنجەم دێت لە پلانی راهێنەر بینیتیز دوای هەریەك 
لە تۆنی كرۆس و مۆدریچ و كاسمیرۆ و ئایرا مەندی. هەروەها پێگەی دیڤنسا سەنتڕاڵ ئاماژەی بۆ ئەوە كردووە 
یانەی ریال لە ئێستادا لە هەوڵی تاوتوێكردنی پرسی پێدانی ئەو یاریزانەیە بە شێوەی خواستن بە یانەیەكی دیكە لەم 
وەرزەدا، بۆیە دەستنیشانكردنی ئەو یانەیە دەمێنێتەوە سەر ئەو یاریزانە، دوای ئەوەی بۆندی زۆری پێشكەش دەكرێت. 
بەپێی راپۆرتە سەرەتاییەكان وا دەردەكەوێت ئەو یاریزانە روو لە یانەی پۆرتۆی پورتوگالی بكات، بڕیاری كۆتاییش 
لە دەس������تی راهێنەر رافاییل بینیتیزە كە بڕیاری مانەوەی ئەو یاریزانە دەدات، یاخود بڕیاری رۆیشتنی 

ب������ۆ  یانەیەكی دیكە.دەدات 

مۆندیالی مەلەوانی كۆتایی هات 
چین زۆرترین میدالیای بەدەست هێنا

لە شاری كازان لە وڵاتی رووسیا پێشبڕكێیەكانی جامی 
جیهان������ی مەلەوانی كۆتایی هات ك������ە ماوەی 16 رۆژی 
خایاند. مۆندیالی مەلەوانی بریتی بوون لە پێشبڕكێیەكانی 
مەلەوان������ی و مەلەوانی ناو دەری������ا و خۆفڕێدانە ناو ئاو و 

سەمای ناو ئاو و پۆلۆی ئاو .

لەم مۆندیالە چەندین ژمارەی پێوانەیی تۆماركران و هەروەك 
پێشبینی دەكرا، ململانێ لەنێوان هەردوو هەڵبژاردەی ئەمریكا 
و چین بێت كە لە كۆتاییدا چینییەكان توانییان پلەی یەكەم لە 

ریزبەندی هەڵبژاردە بەشداربووەكان مسۆگەر بكەن.
ئەمەش خشتەر ریزبەندی كۆتایی هەڵبژاردەكانە:

ك. گشتی برۆنز زیو زێڕ هەڵبژاردەكان ر
35 10 10 15 چین 1
33 6 14 13 ئەمریكا 2
17 4 4 9 روسیا 3
18 8 3 7 ئوسترالیا 4
14 6 1 7 بەریتانیا 5
7 1 1 5 فەرەنسا 6
14 8 3 3 ئیتالیا 7
10 4 3 3 هەنگاریا 8
8 4 1 3 ژاپۆن 9
6 1 2 3 سوید 10

لەگەڵ ئەوەی وەرزی رابردوو یانەی وەرزش������ی زێرەڤانی بە رابەرایەتی سلێمان رەمەزان -ی راهێنەری 
یانەكەی بە شایستەیی نازناوی خولی نایابی یانەكانی كوردستانی بەدەستهێنا بۆ سێ یەم وەرز لەسەر 
یەك، بۆ ئەم مەبەستەش دەستەی كارگێڕی یانەی وەرزشی زێرەڤانی بە ئامانجی درێژەدان بە ئەنجامە 
باش������ەكانی لە وەرزی نوێی خولی نایابی یانەكانی كوردس������تان كە تاكو ئێستا بەهۆی گرفتی دارایی 
وادەی دەس������تپێكردنەوەی وەرزی نوێی خولی نایابی كوردس������تان دیاری نەك������راوە، بەڵام بۆ ئەم وەرزەش 
كارگێڕانی یانەی وەرزش������ی زێرەڤانی چاویان لەوەیە بتوانن ئەنجامی شایستە بەدەست بهێنن، دەستەی 
كارگێڕی یانەی زێرەڤانی دوای كۆبوونەوەی لەگەڵ ستافی راهێنەرانی یانەكەی بۆ وەرزێكی دیكەش 
گرێبس������ەتی لەگەڵ س������تافی راهێنەرانی یانەكەی كە پێكهاتبوو لە هەریەك )سلێمان رەمەزان، غەزوان 
محەم������ەد، مەعن ئیبراهیم( نوێ كردەوە، لە بارەی نوێكردنەوەی گرێبەستەكەش������ی س������لێمان رەمەزان 
راهێنەری تیپی تۆپی پێی یانەی وەرزش������ی زێرەڤانی بۆ گوڵان گوتی: »ئێمە زۆر خۆش������حاڵین كە بۆ 
وەرزی نوێ گرێبەس������تمان لەگەڵ یانەی زێرەڤانی نوێ كردۆتەوە، كە ئێمە سێ وەرزی سەركەوتوومان 
لەگەڵ ئەو یانەیە بەڕێكردوە، ئامانجی زیاتریش������مان هەیە لەگەڵ زێرەڤانی، بۆ ئەمساڵیش هەوڵدەدەین 
پێكهاتەیەكی تۆكمە دروس������ت بكەین و بچینە نێو كەش و هەوای وەرزی نوێی خولی نایابی یانەكانی 
كوردس������تان، لەم هەفتەیەش یانەكەمان كراوەیە بۆ هەر كەس������ێك بیەوێت ببێتە یاریزانی یانەی زێرەڤانی 
هەوڵدەدەین یاریزانانی تازە كۆبكەینەوە بۆ تیپی یەكەمی یانەكەمان پشت بە یاریزانانی بەتوانای عێراق و 
پیشەگەریش دەبەستین بۆ وەرزی نوێ خولی كوردستان، سوپاسی دەستەی كارگێڕی یانەی زێرەڤانیش 
دەكەین، كە ئەوان بەردەوام هاوكاری یاریزانان و دەس������تەی راهێنەرانی تیپەكە بوون بۆ ئەوەی ئەنجامی 

شایستە بەدەست بهێنین.«

زێرەڤانی متمانەی بە راهێنەرانی بەخشییەوە

راوێ������ژكاری بە س������ەرجەم كارگێڕانی یانەك������ە، بڕیاری 
ئەوەمان داوە كە ئەمساڵیش بەشداری سەرجەم چالاكییە 
وەرزشییەكان بكەین، هیچ تیپێك هەڵناوەشێتەوە لە یانەی 
وەرزش������ی پێش������مەرگە، یانەكەش بەپێی توانای دارایی 
خۆی هاوكاری تیپ������ە جۆراوجۆرەكانی یانەكە دەبێت.« 
لە بارەی تیپی بالەی یانەكەش كە بڕیارە بەش������داری لە 
خولی عێراق بكات، میران گوتی: »بە تەئیكد بەشداری 
لە خولی بالەی عێراقی دەكەین و هیچ گرفتێكمان نییە 
وەرزی رابردووش بەش������داریمان كرد، بەڵام یاریزانان هیچ 
گرێبەس������تێكیان نەبوو، تەنیا مووچە بوو، بۆ تۆپی پێی 
لە خولی پلە یەكی كوردس������تانیش بەش������داردەبین و وەكو 
یانەی پێش������مەرگە تیپێكی نوێ دەستنیشان دەكەین بۆ 
ئەوەی بتوانین ئەنجامی شایستە بەدەست بهێنین، مووچە 
و گرێبەس������تیش بۆ یاریزانانی تیپ������ی تۆپی پێی دابین 
دەكەین، بەشداریكردنی هەر چالاكییەكیش بەپێی توانای 
دارای������ی یانەكەمان دەبێت، بۆیە هیچ تیپێك پش������تگوێ 

ناخرێت و چالاكییەكانمان بەردەوام دەبێت.«

دوای ئ������ەوەی وەرزی راب������ردوو یانەكانی كوردس������تان 
دوچاری قەیرانێكی سەختی ئابووری بوون، بەم هۆیەشەوە 
چەندین یانەی بەشدار لە خولەكانی كوردستان تیپەكانیان 
هەڵوەش������اندەوە، بگ������رە بەش������داری هی������چ چالاكییەكی 
وەرزشییان نەكرد لە وەرزی رابردوو، ئەم وەرزەش چەندین 
یانە بەڵێنی داخس������تنی دەرگای یانەكانیان داوە، ئەگەر 
هاوكاری نەكرێن، بەڵام یانەی پێش������مەرگەی س������لێمانی 
پێچەوانەی س������ەرجەم یانەكان بەڵێنی بەردەوامی سەرجەم 
تیپە جۆراوجۆرەكانی یانەكەی داوە، بە پێی توانای دارایی 
یانەكە، ساڵانەش كچان و كوڕانی پێشمەرگەی سلێمانی 
بەشداری چەندین خولی جۆراوجۆر دەكەن لەسەر ئاستی 
كوردس������تان و عێراق، بۆیە كارگێڕان������ی یانەكە بڕیاری 
بەردەوامبوون������ی داوە، لە بارەی درێ������ژەدان بە چالاكییە 
وەرزش������یەكانیش میران محەمەد بەرپرس������ی راگەیاندنی 
یانەی وەرزش������ی پێش������مەرگەی س������لێمانی بۆ گۆڤاری 
گوڵان گوتی: »دەس������تەی كارگێڕی یانەی پێشمەرگە 
وەكو هەموو س������اڵێك كۆبوونەوەی خ������ۆی ئەنجامدا و بە 

پاڵەوانێتی باسكەی نایابی كچان 
لە سلێمانی بەڕێوەی دەچێت

بەمەبەستی زیاتر گرنگیدان بە تیپی تۆپی باسكەی كچانی 
یانەكانی عێراق و بەرەو پێشبردنی ئاستی ئەم یارییە لە یەكێتی 
ناوەندی تۆپی باسكەی عێراقی بڕیاری دا بە دەستنیشانكردنی 
شاری سلێمانی بۆ لە باوەش گرتنی پاڵەوانێتی باسكەی نایابی 
كچانی یانەكانی عێراق، بڕیاریش������ە لەم پاڵەوانێتیەدا هەش������ت 
یانەی شارەكانی عێراق و كوردس������تان بەشداری كێبڕكێیەكانی 
وەرزی نوێ خولی باس������كەی نایابی یانەكانی عێراق بكەن لە 
ئاس������تی ئافرەتان. خالد نەجم سكرتێری یەكێتی ناوەندی تۆپی 
باس������كەی عێراق لەو بارەیەوە بۆ گ������وڵان گوتی: »ئێمە وەكو 
بەرنامەی س������اڵانەی خۆمان و بەمەبەستی زیاتر گرینگدان بە 
تیپی باس������كەی كچان لە ش������ارەكانی كوردس������تان و عێراق ئەم 
پاڵەوانێتی������ە لە 25ی ئەم مانگە لە ش������اری س������لێمانی ئەنجام 
دەدەی������ن، هەش������ت یانە بۆ ماوەی چوار رۆژ ل������ە كێبڕكێ دەبن 
بە ئامانجی بەدەس������تهێنانی ئەنجامی شایس������تە،« گوتیشی: 
هێنانی ئ������ەم پاڵەوانێتیە بۆ هەرێمی كوردس������تان بەهۆی ئەوە 
بووە كە لە كۆی بەش������داربوونی هەشت یانە لە خولی باسكەی 
عێراق������ی حەفت یانە لە هەرێمی كوردس������تانە، بۆیە پێمان باش 
بوو ئەم پاڵەوانێتییە لە ش������اری س������لێمانی بێ������ت، یارییەكانیش 
بە ش������ێوەی كۆمەڵە بەڕێوەدەچێت، ئام������ادەكاری باش كراوە بۆ 
ئەوەی بتوانین بە ش������ێوەیەكی باش یارییەكان بەڕێوە ببەین، یانە 
بەش������داربووەكانیش بریتین لە هەریەك لە یانەكانی )ئەفرۆدێت، 
سلێمانی، س������یروانی نوێ، ئافرەتانی هەولێر، ئەكاد، قەرەقوش، 

سەنحاریب، بەحری(.

راوێ������ژكاری بە س������ەرجەم كارگێڕانی یانەك������ە، بڕیاری 
ئەوەمان داوە كە ئەمساڵیش بەشداری سەرجەم چالاكییە 
وەرزشییەكان بكەین، هیچ تیپێك هەڵناوەشێتەوە لە یانەی 
وەرزش������ی پێش������مەرگە، یانەكەش بەپێی توانای دارایی 
خۆی هاوكاری تیپ������ە جۆراوجۆرەكانی یانەكە دەبێت.« 
لە بارەی تیپی بالەی یانەكەش كە بڕیارە بەش������داری لە 
خولی عێراق بكات، میران گوتی: »بە تەئیكد بەشداری 
لە خولی بالەی عێراقی دەكەین و هیچ گرفتێكمان نییە 
وەرزی رابردووش بەش������داریمان كرد، بەڵام یاریزانان هیچ 
گرێبەس������تێكیان نەبوو، تەنیا مووچە بوو، بۆ تۆپی پێی 
لە خولی پلە یەكی كوردس������تانیش بەش������داردەبین و وەكو 
یانەی پێش������مەرگە تیپێكی نوێ دەستنیشان دەكەین بۆ 
ئەوەی بتوانین ئەنجامی شایستە بەدەست بهێنین، مووچە 
و گرێبەس������تیش بۆ یاریزانانی تیپ������ی تۆپی پێی دابین 
دەكەین، بەشداریكردنی هەر چالاكییەكیش بەپێی توانای 
دارای������ی یانەكەمان دەبێت، بۆیە هیچ تیپێك پش������تگوێ 

ناخرێت و چالاكییەكانمان بەردەوام دەبێت.«

دوای ئ������ەوەی وەرزی راب������ردوو یانەكانی كوردس������تان 
دوچاری قەیرانێكی سەختی ئابووری بوون، بەم هۆیەشەوە 
چەندین یانەی بەشدار لە خولەكانی كوردستان تیپەكانیان 
هەڵوەش������اندەوە، بگ������رە بەش������داری هی������چ چالاكییەكی 
وەرزشییان نەكرد لە وەرزی رابردوو، ئەم وەرزەش چەندین 
یانە بەڵێنی داخس������تنی دەرگای یانەكانیان داوە، ئەگەر 
هاوكاری نەكرێن، بەڵام یانەی پێش������مەرگەی س������لێمانی 
پێچەوانەی س������ەرجەم یانەكان بەڵێنی بەردەوامی سەرجەم 
تیپە جۆراوجۆرەكانی یانەكەی داوە، بە پێی توانای دارایی 
یانەكە، ساڵانەش كچان و كوڕانی پێشمەرگەی سلێمانی 
بەشداری چەندین خولی جۆراوجۆر دەكەن لەسەر ئاستی 
كوردس������تان و عێراق، بۆیە كارگێڕان������ی یانەكە بڕیاری 
بەردەوامبوون������ی داوە، لە بارەی درێ������ژەدان بە چالاكییە 
وەرزش������یەكانیش میران محەمەد بەرپرس������ی راگەیاندنی 
یانەی وەرزش������ی پێش������مەرگەی س������لێمانی بۆ گۆڤاری 
گوڵان گوتی: »دەس������تەی كارگێڕی یانەی پێشمەرگە 
وەكو هەموو س������اڵێك كۆبوونەوەی خ������ۆی ئەنجامدا و بە 

